
 

საქართველოს ტექნიკური უნივერსიტეტი 

ინფორმატიკისა და მართვის სისტემების ფაკულტეტი  

პროფესორ მარიამ ჩხაიძის ერასმუს+ გაცვლითი პროგრამის 

ფარგლებში ლილის კათოლიკურ უნივერსიტეტში (საფრანგეთი) 

მივლინების 

 

 

ანგარიში 

 

მივლინების პერიოდი 2022 წლის 21-25 მარტი  

მივლინების ხანგრძლივობა 5 დღე.  

აკადემიური პერსონალის მივლინება გულისხმობდა ლილის 

კათოლიკური უნივერსიტეტის (ერასმუსის კოდი FLILLE11) მიერ 

ორგანიზებულ საერთაშორისო კვირეულში “Erasmus+ week, International Seminar 

on Internationalization, Innovation and Sustainable Development” მონაწილეობას და 

სპეციალობით შესაბამის ფაკულტეტთან (Junia Isen) თანამშრომლობას. 

როგორც დასახელებიდან ჩანს, “ერასმუს+ კვირეული, საერთაშორისო 

სემინარი ინტერნაციონალიზაცია, ინოვაცია და მდგრადი განვითარება” 

შეეხებოდა სწავლების ინოვაციურ მეთოდებს, მათ დანერგვას სასწავლო 

პროცესში უმაღლესი განათლების საფეხურზე, მდგრადი განვითარების 

მიზნების მიღწევას უმაღლეს სასწავლებლებში და ზოგადად, მდგრადი 

განვითარების, გარემოს განვითარების პრობლემების გადაჭრის საკითხებს. 

კვირეულის ფარგლებში დაგეგმილი იყო ძალიან საინტერესო და 

სასარგებლო ღონისძიებები, რომელიც მოიცავდა 5 სამუშაო დღის დილის 9:00-

საათიდან 17:00-საათამდე პერიოდს.  ღონისძიებები გულისხმობდა როგორც 

საერთო სავალდებულო შეხვედრებს, ასევე არჩევით, ნებაყოფლობით 

ღონისძიებებს. გარდა ამისა, გათვალისწინებული იყო დრო ინდივიდუალური 

სამუშაოების და შეხვედრებისთვის.  

შესაბამისად, ჩემზე ინდივიდუალურად მორგებული და შედგენილი 

გეგმა გრაფიკი გამოიყურებოდა შემდეგნაირად: 

 

 

 

 

 



 
 

როგორც უკვე ვახსენეთ, წარმოდგენილი შეხვედრები იყოფოდა შემდეგ 

მიმართულებებად: შეხვედრები მდგრადი განვითარების, გარემოს 

განვითარების საკითხებზე, როგორც ზოგადად, ასევე უმაღლეს 

სასწავლებლებში, სწავლების ინოვაციური მეთოდები და მათი გამოყენება, 

ინტერნაციონალიზაცია - ინტერკულტურული ურთიერთობები,  

ინდივიდუალური სამუშაო შეხვედრები შესაბამის ფაკულტეტებთან, ლილის 

კათოლიკური უნივერსიტეტის გაცნობა - მათი პროგრამების, 

ლაბორატორიების, სამუშაო რესურსების, სხვადასხვა პროექტების, სწავლების 

მეთოდების გაცნობა. 

 

მდგრადი განვითარების თემა იყო წამყვანი მიმართულება დაგეგმილ 

ღონისძიებებში. ჩატარდა შეხვედრები შემდეგი თემატიკით: 

 

1. გლობალური დათბობა და მიგრაციები; 

2. მდგრადი განვითარების მიზნები ლილის კათოლიკურ 

უნივერსიტეტში; 

3. ტური უნივერსიტეტში მდგრადი განვითარების მიზნების 

კუთხით; 

4. ვორქშოპი -მდგრადი განვითარების მიზნები - საუკეთესო 

პრაქტიკის გაზიარება; 



5. გლობალური კლიმატის პოლიტიკა და ტრანსფორმაცია; 

6. მულტიდისციპლინარული არჩევანი გლობალური 

გამოწვევების საპასუხოდ (გლობალური დათბობა და მდგრადი 

განვითარება) 

7. საერთაშორისო სტუდენტების მობილობა და ნახშირბადის 

კვალი 

8. მდგრადი განვითარება: ჭკვიანი ქალაქები 

9. ვორქშოპი კლიმატის ცვლილებაზე. 

 

ყოველი შეხვედრა იყო ძალიან ინფორმატიული და ინტერაქტიური, 

მოიცავდა გარკვეული სამუშაოებს შესრულებას. 

 

სწავლების ინოვაციური მეთოდებსაც რამდენიმე ძალიან საინტერესო 

შეხვედრა დაეთმო: 

1. შესავალი ინოვაციებსა და სწავლებაში 

2. მეცნიერებისა და ინჟინერიის ინოვაციური სწავლება 

3. ინოვაციური სწავლება და სწავლების მეთოდები 

4. ტური უნივერსიტეტში ინოვაციების კუთხით 

ამ შეხვედრებზე ძირითადი აქცენტი კეთდებოდა სწავლების ინოვაციურ 

მეთოდებზე: გაგვაცნეს ე.წ. აქტიური, სტუდენტზე ორიენტირებული 

სწავლების მეთოდები და არსებული პრაქტიკა. ძალიან საინტერესო იყო 

პროექტების მეთოდი, სადაც ბიზნესის წარმომადგენლები არიან ჩართულები, 

აძლევენ დაკვეთას უნივერსიტეტს მათთვის საჭრო კვლევებზე, შედეგად 

ლექტორთა  ხელმძღვანელობით იქმნება სტუდენტთა ჯგუფები, რომლებიც 8 

კვირის განმავლობაში ახორციელებენ ამ კვლევებს და დებენ შედეგებს. მათ 

უნივერსიტეტი უზრუნველყოფს ყველა საჭირო პირობით, რითაც 

უზრუნველყოფილია კვლევაზე დაფუძნებული სწავლების მეთოდის 

გამოყენება რაც ძალიან მნიშნელოვანია რეალურ პროექტებზე. 

 

მასპინძლებმა ფართოდ წარმოგვიდგინეს და გაგვაცნეს თავად ლილის 

კათოლიკურ უნივერსიტეტში სწავლების პროცესი, საგანმანათლებლო 

პროგრამები, სწავლების მეთოდოლოგია, დაგვათვალიერებინეს 

ლაბორატორიები, ასევე სპეციალური ლაბორატორია განკუთვნილი 

პროფესორების მუშაობისათვის, მათ მიერ სასწავლო პროცესის ეფექტური 

წარმართვის ხელშეწყობისათვის, გაგვაცნეს როგორ ასრულებენ მდგრადი 



განვითარების  მიზნების მიღწევის გეგმას უნივერსიტეტში. ასევე როგორ 

უწყობს ხელს უნივერსიტეტი ქვეყნის საზოგადოებრივ ცხოვრებაში 

მონაწილეობას და მდგრადი განვითარების მიზნების განხორციელებას არა 

მხოლოდ უნივერსიტეტის მეშვეობით, არამედ საზოგადოებრივ პროექტებში 

ჩართულობით.  

 

ასევე რამდენიმე შეხვედრა დაეთმო ინტერნაციონალიზაციას - 

სხვადასხვა ქვეყნებიდან ჩამოსულ მონაწილეებს შორის ინტერკულტურულ 

ურთიერთობებს, ქვეყნების, მათი კულტურის, სამზარეულის წარმოდგენას და 

გაცნობას, ინფორმაციის გაცვლას, მათი უნივერსიტეტების დაახლოებას. 

ჩატარდა სემინარი “კულტურული ინტელექტი”. 

 

ძალიან საინტერესო იყო ინდივიდუალური შეხვედრები ფაკულტეტთან. 

შეხვედრაზე გავეცანით ჩვენი მიმართულების ფაკულტეტის ფარგლებში 

არსებულ ინგლისურენოვან საგანმანათლებლო პროგრამებს, ქართველი 

სტუდენტებისათვის  ქალაქ ლილში არსებულ პირობებს. ვისაუბრეთ 

ერთობლივი კვლევების შესაძლებლობებზეც. 

დაისახა გეგმები თანამშრომლობის. დავამყარეთ თანამშრომლობითი 

ურთიერთობა პაკისტანის კინერდის კოლეჯთან, მიმდინარეობს 

მოლაპარაკებები ლილის კატლიკური უნივერსიტეტის ინოვაციების ვიცე-

პრეზიდენტთან ჟან-შარლ კაილიესთან, რომელიც სტუს 100 წლის იუბილის 

ფარგლებში ჩაატარებს სემინარს სტუს-ს თანამშრომლებისთვის. 

 

დასკვნები 

 

მიღებული ინფორმაციის გადამუშავებით გაკეთდა დასკვნები: 

1. კარგი ლექტორი არის ის, ვისაც აქვს განვითარებული შემდეგი 

უნარები: დარგობრივი ცოდნა, სწავლების მეთოდების ცოდნა და შესაბამისი 

პიროვნული თვისებები. შესაბამისად, ჩვენს უნივერსიტეტში დიდი ყურადღება 

უნდა დაეთმოს აკადემიური პერსონალის პედაგოგიური უნარების 

განვითარებას. ამ კუთხით უნდა ჩატარდეს მათი კვალიფიკაციის ამაღლებაზე 

მუშაობა, მით უფრო იმ პირობებში, როდესაც დასავლეთში ძალიან არის წინ 

წასული საგანმანათლებლო ტექნოლოგიებში და სწავლების ინოვაციურ 

მეთოდებში. ამ ყველაფრის განვითარება ხელს შეუწყობს სტუდენტთა მეტ 

დაინტერესებას და მოზიდვას სასწავლო პროცესიდამი.  



2. აუცილებელია კვლევის ჩართვა სასწავლო პროცესში და კვლევაზე 

დაფუძნებული სწავლების დანერგვა. უნივერსიტეტმა უნდა იზრუნოს 

ბიზნესთან თანამშრომლობაზეც, რომელთა მიერ მოცემულ რეალურ 

დაკვეთებს განახორციელებს აკადემიური პერსონალი სტუდენტთა აქტიური 

მონაწილეობით. 

3. აუცილებელია მეტი ყურადღება დაეთმოს სტუდენტთა და 

პროფესორთა კმაყოფილების კვლევას, მათი მოტივაციის და კვალიფიკაციის 

ამაღლებაზე ზრუნვით და გარკვეული წახალისების სისტემის არსებობით. 

აკადემიურ პერსონალს მუშაობისთვის უნდა შეექმნას შესაბამისი, უსაფრთხო 

და ყოველმხრივ აღჭურვილი და უზრუნველყოფილი სამუშაო გარემო. 

4. აუცილებელია უნივერსიტეტში შეიმქმნას ჯგუფი, რომელიც 

იზრუნებს მდგრადი განვითარების მიზნების ასრულებაზე უნივერსიტეტის 

ფარგლებში. ჯგუფში უნდა იყვნენ წარმომადგენლები ფაკულტეტებიდანაც. 

ჯგუფმა უნდა იმუშავოს შემდეგ მიმართულებებზე: ე.წ. მწვანე 

ინფრასტრუქტურის შექმნა, შესაბამისი კვლევების ჩატარება, შესაბამისი 

კურიკულუმის შექმნა, აკადემიური პერსონალის გადამზადება მდგრადი 

განვითარების მიმართულებით და ე.წ. მწვანე საზოგადოების ხელშეწყობა, რაც 

გულისხმობს სოციალური პროექტების განხორციელებას: შეზღუდული 

შესაძლებლობების პირთა ხელშეწყობა, უმცირესობების უფლებების დაცვა, 

გენდერული თუ ეთნიკური ხასიათის თემებზე ცნობადობის ამაღლება, სოციო-

კულტურული თემების ხელშეწყობა (ე.წ. Green Campus, Green research, Green 

curicculum, Green society).  

 

 

 

 

 

 

 

 

 

 

 

 

 



 


